
 Mèsi anpil, Frè Demos. E kounye a nou kontan pou n isit la
maten an, ap tande tout bèl temwayaj sa yo ki vin de moun

de byen sa yo. Epi bon, nou gen konfyans ke Bondye ap kontinye
avèk nou pou beni nou.
2 Bon, aswè a, mwen konprann ke m dwe pale aswè a, si Seyè
a vle. E m te mande Frè Shakarian, jis kèk moman de sa, mwen
te di, “Kounye a, pa santi w jennen. Mwen konnen nou dwe soti
isi a a onzè epi mwen—mwen jis pèdi tout konsyans sou tan an lè
m monte la a.”
3 On dire ke se nou tout rès yo. Nou santi…Yap di, “Deminit,
twa minit, oswa…” Frè Smith, ou konnen, li difisil pou fè l nan
de ou twa minit. E m konn kijan sa ye, e m santi m mal pou chak
moun. Men nou nan yon aj ki konekte ak tan, kote n ye la. Nou
pral nan Letènite, men nou nan dimansyon tan kounye a.
4 Epi m te di, “Frè Demos, jis yon ti kras anvan lè, pa santi w
jennen, jis rale palto m lan e m ap konnen se lè pou m rete.” Bon,
si m pa gen tan fini, m ap fini aswè a. Kifè si m fini, ebyen, mwen
gen yon nouvo tèks pou aswè a.
5 Kounye a jis anvan nou louvri Liv la, annou pale ak Otè a, ak
tèt nou bese.
6 Bon Papa nou ki nan Syèl la, nou remèsye W maten an
pou rasanbleman sa a, pou sa nou te deja tande. Si nou ta jis
pwononse benediksyon an kounye a, Seyè, nou t ap santi ke se te
byen pou n te isit la. Alò mwen priye ke W va kontinye, si sa bon
nan je pa W, alò kontinye avèk nou epi ede nou. E kounye a nou
rasanble tèt nou toutotou Pawòl la. Pandan nou te rasanble nan
fratènite youn ak lòt, ap tande temwayaj sou sa W te fè pou nou,
kounye a annou retounen nan Pawòl la pou jwenn ki kote tout
bagay sa yo soti. Alò, sa pral yon konfimasyon de sa n ap resanti
epi wè, k ap fèt jodi a. Akòde bagay sa yo nan Non Jezikri. Amèn.
7 Kounye a, antanke—antanke sèvitè L, mwen—mwen
responsab pou yon Mesaj. E pafwa moun te mal konprann
mwen anpil, nan tan pase yo, e petèt sa ap toujou fèt. Men mwen
pa di bagay pafwa pou—pou m diferan, mwen di yo pou m onèt.
E mwen renmen di sa m panse ki kòrèk. Tout moun gen yon—
yon dwa pou bagay sa yo, pou bay pwòp opinyon pa l. Se poutèt
sa mwen nan mitan nou.
8 Epi Frè Shakarian, an palan de kat priyè nan liy priyè yo, pou
ap wè sa Sentespri a…Bon, li pa t di sa de mwen. Se konsènan

Sentespri a, paske m pa t ap ka fè bagay sa yo. Nenpòt moun
konn sa, mwen pa t ap kapab. Men—men sa a se aspè minè a, sa
w wè la a. Ou ta dwe twouve w deyò nan lòt plas, pou ap obsève
jan L ap predi bagay yo! E mwen…bagay ki pral rive, se, sa yo
se jis…ou, se oumenm ki pwovoke sa. Ou se sila ki kwè Bondye.
9 E—e apre sa si w pa kwè Bondye, sonje, L ap di w sa, drèt
la sou estrad la. E si w nan peche, L ap di w sa. Epi bagay ke
w te fè, e sa w pa t dwe fèt yo, L ap di w sa. Se pa sèlman sa yo
endike sou kat priyè a. Yo te ka mete l sou kat priyè yo a…Yo pa
t ap di, la a, ke yo te yon “pechè,” e fanm sa a t ap “viv ak mari
k pa pou li a,” oswa nenpòt bagay la. E yo p ap met sa sou yon
kat priyè, men Sentespri a disène sa kanmenm, ou wè. Ou wè? E
kidonk se…alò nan fason…pati—pati sinatirèl la, zanmi.
10 E mwen di sa ak kouraj, paske pa gen anpil nan nou ki isi a
maten an, jis yon ti gwoup. Sa etone m, jouk sa mete m sitèlman
sou tansyon, mwen jis konn santi tankou pou m ta rele fò pafwa.
Epi lè m konn chita yon kote, sou mòn lan apa, kote mwen pase
yon bon kantite tan la, ap resevwa nan men Bondye, desann pou
bay moun yo sa L te ban mwen an. E mwen—m pa vle diferan de
moun yo. Men poutan, pou m onèt, mwen dwe onèt ak Bondye,
ou wè, pou—pou yon Mesaj.
11 E kounye a n ap, si Seyè a vle, n ap prepare nou pou pati
touswit pou yon tou lòtbò dlo, jis nan kèk jou, si sa se volonte
Seyè a. Se sèten mwen reklame priyè nou.
12 Nou tèlman janti! M pran pale, mwen jis bliye tan an, tankou
rès nan nou yo. Men pou Frè Shakarian, minis de byen sa yo la
sou estrad la, epi laba a, nou tout zanmi Jezikri yo, Mwen salye
nou nan Non Li; antanke yon—yon manm fanmi w, pa mwayen
kwa a, nan Bondye, kòm frè ak sè.
13 Mwen vle ale, maten an, nan Ekriti a, nan Liv Galat, si Seyè
a vle. Mwen swete li yon Ekriti.
14 Kounye a, yè swa, pandan m t ap tande mesaj ki te vin de frè
minis nou an la sou estrad la, li te pale an lang. Bredesen, Frè
Bredesen, yon nonm vrèman debyen. Mwen…
15 Pou ap wè sa ak mankman epi mank edikasyon mwen, mank
de konpreyansyon avèkmo yo, epi apresa poum konnen keMesaj
la se verite, epi pou m ap gade dèzòm jan sa te fèt la ki te nan
gwoup sa a lòt jou swa a, kanpe la ak…ki ka rankontre kritè
entelektyèl sa a. Yo ka pa kapab fè sa Seyè a te rele m pou fè.
Mwen pa ka fè sa Seyè a te rele yo pou fè. Men ak noumenm k ap
travay ansanm, mwen sèten nou ka pote Mesaj la lòtbò a, si nou
jis rete devan Bondye.
16 E lè l te bay yon—yon temwayaj isi a yè swa, epi Sentespri a te
pale an lang, epi, yon moun nan oditwa a, mwen toujou konnen
pou m respekte sa. Paske, mwen konprann, dapre Bib la, ke se
Lespri Bondye k ap pote yon bagay pou nou. E li te di, te pale de

lapli aryè sezon, lapli avan e aryè sezon. E sa mennen m a yon
panse.
17 Ke Frè Bonham te fèk ban m yon ti pake ak kèk chèk ladan
l, te di, “Sa se yon ofrann lanmou pou…ke moun yo voye.” Bon,
li—li, yo pa t dwe fè sa. Ou wè, m pa t vin isi a pou rezon sa a.
Men mwen…li, yo te ban mwen l, e, natirèlman, t ap gen…pa
t gen okenn fason pou remèt li. E M ap pran l, si Seyè a vle, pou
eseye mete l nan depans mwen yo, lè m al lòtbò dlo. Paske, mwen
pa gen moun ki parene m, oken mwayen, pou m al kote m prale
yo.
18 Se yon sòt de sekrè, paske legliz yo p ap kite m antre. E m ap
antre antanke chasè, paske sa sou kont Seyè m nan. Seyè a mete
l sou kè m pou m fè l, e mwen dwe ale on jan sou yon fòm degize.
Ou wè? Alò yo gen yon ti ide dwòl laba a, ke yo chak vle m siyen
yon kat, ke m ap dakò avèk yo sou sa yo kwè, epi pou di ke lòt
gwoup sa a nan erè, e gwoup sa a di y ap aksepte m si m ap di
gwoup sila a nan erè. Ou wè? Men m pa renmen sa. Ou wè, nou
se…
19 Mwen te toujou eseye kanpe ant moun yo, andeyò
òganizasyon yo ak diferans yo, epi mete an aplikasyon sa k
sanble a sa Lespri Bondye t ap di atravè frè yo isit la maten an,
ke nou pa yon denominasyon. Nou se pitit yon fanmi. Kounye a,
pa gen okenn denominasyon Branham. Gen yon fanmi Branham,
e nou tout p ap fè nou manm fanmi sa a, nou ne nan fanmi sa a.
E alò, mwenmenm, se sa m ap eseye reprezante, pi—pi bon fason
m konnen.
20 Kounye a nan Galat 4:27-31, mwen kwè m note l la a, mwen
ta renmen li sa pou yon tèks.

Pou sa li ekri, Rejwi w, ou menm ki esteril ki pa ka
fè pitit; pete rele epi kriye, ou menm ki pa gen doulè
tranche: paske moun ki poukont li a gen…plis timoun
pase sa ki gen yon mari.
Kounye a noumenm, frè yo, tankou Izaak te ye a, nou

se pitit pwomès la.
Men menm jan a lè sa a sila ki te fèt dapre lachè a

te pèsekite sila ki te fèt dapre Lespri a, se konsa sa ye
kounye a tou.
Malgre sa ke ekriti a te di?Mete esklav la ak pitit gason

l deyò: paske pitit esklav la p ap eritye ak pitit fanm lib
la.
Kifè lè sa a, frè m yo, nou pa pitit esklav la, men nou

se pitit sila ki lib la.
Ke Seyè a ajoute benediksyon Li kounye a sou Pawòl presye

L la.
21 Mwen gen kèk, ke yè swa m te note kèk bagay; e sa te konn
rive, lè m te jis konn gen yon reyinyon pa semèn, yon kote,

Mwen—mwen te ka sonje Ekriti sa yo jis osi klè nan tèt mwen.
Men kounye a apre Mwen…Kounye a, tankou m konn fè ti blag
lan, mwen pa vle fè blag isi a sou estrad sa a. Men apre m te fin
pase vennsenkan, yon dezyèm fwa, memwa m pa jan l te konn ye
a. Gen anpil…Gen anpil kilomèt sou vye Ford sa a, e konsa m
pa ka raple m sa. Men osi lontan ke m ka bouje, mwen vle ke tout
mouvman m se pou glwa Sila Ki te sove m lan.
22 BonMwen, alò lè m t ap gadematen an, ap obsève…Petèt sa
sanble etranj, e petèt pou yon espri entelektyèl sa ta ka melanje
nèt ansanm, men se yon lonè pou sa yo rele m lan. Menm tout
ti bagay piti se yon siy pou mwen. M ap obsève L, pou wè kijan
L ap aji. Se konsa m resevwa mesaj mwen yo pafwa, se pou ap
siveye epi wè fason Lespri ap aji, epi wè kisa sila a di, sa lòt sa a
di.
23 E nou te remakem, anpil fwa, anvan yon sèvis gerizon, kanpe
la a sou estrad la, oswa chita dèyè a, ap obsève; Mwen resanti
Lespri a, fason L ap bouje, e mwen deja konnen ki pwoblèm ki
genyen ak moun sa a ki chita la a. Ou wè? Ap gade l, byen lyen la
a, ou wè, ou sezi L anvan menm w al sou estrad la.
24 Pafwa anvanm vin nan reyinyon an, gen de fwa, anvanmenm
m vin bò isi a tankou Kalifòni konsa, Mwen chita ak sila ki avè
m yo, pou di, “Pral gen yon bagay kèlkonk k ap rive, sesi pral
rive la, epi sesi pral anba a la a, li pral nan direksyon sa a,” ou
wè, paske se nan Lespri Bondye. Li se…Li te konn tout bagay
depi nan kòmansman an, ou wè, e kidonk se Limenm ki Letènèl
la.
25 Epi apresa lè n te remake, maten an, Frè Jewel Rose, yon
zanmi e yon frè ki presye anpil pou nou tout, kijan l te leve kanpe
pou li Sòm sa. Gad kijan sa te ale ansanm, jan l te di l la, “Mwen
vle wè ki kalite semans ki atache avè w.” Yè swa, Lespri te pale
epi te di, osijè de, “Lapli aryè sezon an, lapli avan e aryè sezon,
toulède t ap tonbe nan dènye jou yo.” E maten an, “Semans ki
atache a ou a.” Ou wè, Lespri k ap pale, obsève kijan Sa te fèt
atravè minis sa yo, e latriye, maten an. Kifè se poutèt sa m pran
sijè sa a, Semans Lan P Ap Eritye Ak Pay La.
26 Sa a se yon tèks ki etranj anpil, men, Semans Lan PApEritye
Ak Pay La. E apati de la, tire konklizyon m sou sa, oswa tèks
mwen an, pito, nan Galat 4:27, twa, Pòl la a natirèlman ap pale
de toude pitit gason yo ki se semans literal Abraham. Kounye a,
sa a, mwen vle sèvi ak sa a konsa ou va sèten ke w pa p rate l. E
si m depase tan an, m ap ratrape l aswè a. E mwen vle anseye, jis
tankou yon leson lekòl Dimanch, konsa nou va, mwen kwè, gen
yon pi bon konpreyansyon.
27 E mwen…Epi kèk nan nou mesye yo ki—ki pi kapab fè sa
ke mwen, enben…Mwen pa yon teyolojyen, nan okenn fason. E
konsa si w pa dakò avè m sou Sa, jis santi w tankou m te ye yè
swa lè yon bon sè isi a te prepare yon tat ak seriz pou mwen. M



SEMANS LAN P AP ERITYE AK PAY LA 5

te chita nan—nan…nan chanm otèl mwen an maten an, mwen—
mwen te tonbe sou yon semans, men m te kontinye manje tat la.
M te jis mete semans lan sou kote, ou wè. Kidonk, se, sa w pa kwè
a konsènan Sa, jis mete l sou kote, ou wè, epi jis kontinye manje
sa w panse ki kòrèk la.
28 Kounye a, Pòl ap pale de de pitit gason Abraham yo, ke,
youn ladan yo te fèt avèk Sara e lòt la avèk Aga. Kounye a
nou jwenn la a, e nou konprann ke atravè Lèzekriti, Bondye pa
janm reprezante pa chif de. Se pa twa. Toujou pa twa, ke Bondye
pèfeksyone.
29 Matematik Bib la mache nan pèfeksyon. Bondye pafè an twa,
Yo adore L ak chif sèt, e latriye. Ou wè, kifè nou—nou jwenn ke
matematik Bib la pa janm fayi.
30 E nou te gen la a de pitit gason Abraham yo, e poutan nou
ka eritye sèlman si nou se youn nan pitit gason sa yo, oswa yon
pitit kèlkonk Abraham. “Paske noumenm ki te mouri nan Kris,
nou vin vin semans Abraham lè sa, e nou eritye avèk Li dapre
pwomès la,” poutèt sa Abraham oblije gen yon lòt Pitit.
31 Kounye a, nou konnen ke premye pitit gason l lan se te avèk
Aga, e nou jwenn ke dezyèm pitit gason l lan se te avèk—se te
avèk Sarah. Men li te gen yon twazyèm Pitit gason, ki te Jezi.
Bon, sa ka sanble etranj, men se sa nou pral eseye demontre. Jan
m te di a, Bondye reprezante tèt Li, toujou nan pèfeksyon, nan
chif twa. E mwen te klè pou tout moun kounye a, e espesyalman
pou teyolojyen nou yo, ke bagay sa yo se jis fason mwen wè l,
fason sa vin a mwen an.
32 Tankou nan kòmansman an, Bondye, Bondye te abite
poukont li, paske Li te Sila ki Etènèl la, ou wè, Li pa t menm
Bondye.Bondye se yon “objè adorasyon.” ELogos la, jan nou rele
L la, Pawòl ki te soti nan Bondye a, Ke, nenpòt moun konnen ke
Sa se te Anj Seyè a, oswa Pawòl Seyè a, ki te swiv Izrayelit yo nan
dezè a; Anj alyans lan, Logos ki te soti nan Bondye a. E answit
Logos sa a te fè l chè e te abite pami nou. La nou nan Sen Jan
1, “Nan kòmansman an se te Pawòl la, Pawòl la te avèk Bondye,
e Pawòl la te Bondye.” E kounye a, kòm Li te bay vi L pou nou,
alò Lespri Li retounen sou nou. Jezi te di: “Nan jou sa a nou va
konnen ke Mwen nan Papa a, Papa a nan Mwen; Mwen nan ou,
e ou nan Mwen.”
33 Ouwè, Se Bondye, tout tan, Bondye k ap manifeste Tèt Li, ap
aji Limenm atravè diferan aj. Alò twa sa yo, palan de, Pè, Fis, e
Sentespri, se menm Bondye a k ap aji nan twa atribi. E nou jodi
a nou se youn, Legliz la Limenm, yon atribi panse Bondye anvan
fondasyonmond lan, pou gen yon—yon Legliz. Kifè sila yo ki nan
Kris yo te nan Kris nan kòmansman an, se te panse L, e panse L
se atribi L.
34 La a semans lan kòmanse, nan pwomès la. E Abraram la a te
doute yon ti kras, ak Izmayèl. E mwen vle montre w twa etap sa

yo, de Semans sa a ke n pral pale de li a, ki p ap eritye ak pay la.
Kounye a nou jwenn ke, nan kòmansman an la a, ke Bondye te
bay Abraham pwomès la.
35 Li te bay Adan pwomès la, an premye. E se te, oswa, alyans
lan te fèt avèk kondisyon. “Si w p ap fè sesi. Si w ap fè Sela.”
36 Men lè L te bay Abraham li, se te san kondisyon, “Mwen
deja fè l.” Li pa t janm…Sa L te fè a, te san kondisyon, Li te
bay Abraham li. Kounye a, epi atravè sa, Abraham gen pwomès
la, konsa nou dwe vin Semans Abraham. “Se te non sèlman pou
Abraham, men pou Semans ki vin apre l.” Kounye a si w remake,
se pa t “semans yo” apre li, men “Semans lan” apre li.
37 Bon nou jwenn ke pwomès la, poutèt Sarah te doute yon ti
kras, e Sara te di Abraham pou l pran Aga sa a, Ejipsyèn lan,
jenn fanm nan, pou madanm, e se t ap fason sa a ke Bondye t ap
sisite semans sa ki te pwomèt la.
38 Kounye a, ou wè, apati de sa m te di yè swa, nenpòt ti
deplasman kite plan orijinal Bondye sa ap lakoz tout bagay
deraye. Nou pa ka bouje de Pawòl orijinal sa a. Li dwe…Nou te
pale sou sa yè swa, oswa nwit anvan yè swa a, pito, sou Balaram.
Li te gen repons Bondye a, dirèk epi klè, “Piga w ale!” Men Li
te gen yon volonte pèmisiv. E ou ka opere nan sa si w vle, e
Bondye va pèmèt ke sa onore L, men malgretou se pa volonte
pafè Bondye. E se pou sa nou ta dwe lite, volonte pafè Li a, pa
volonte pèmisiv Li. Wayòm Bondye a, ke Limenm…sou tè a jodi
a, ap…pap janm ka tabli, senpleman, sou yon volonte pèmisiv.
Sa dwe retounen a volonte pafè Li.
39 Kounye a nou wè la a ke Sarah, apre Bondye te fin di
Abraham ke pitit la t ap fèt ak Sarah, ke l t ap beni mond lan,
kounye a Sarah te doute sa. Mwen vle w remake, sa pa t janm vini
pa Abraham; men atravè Sara, femèl la. E manzè te doute sa, e l
te di, “Pran Aga.” E Abraham pa t vle fè sa, men Bondye te di l
avanse pou fè l kanmenm. Alò li te fè l, on tijan ap doute. Kounye
a, Izarak, antanke lib e ki vin de fanm ke yo te bay pwomès la,
pa t ap ka eritye avèk Izmayèl, fanm esklav la, nan ap doute.
40 Se sa ke Pòl t ap eseye di la a. Ou wè, kote yon bagah te
doute, epi sa te anjandre yon bagay kèlkonk kay Bondye, yon
lòd kèlkonk Bondye, men sa p ap eritye ak lòd orijinal Bondye a.
Ou konprann? Ou wè, li pa ka eritye.
41 Kifè se poutèt sa mwen tèlman fèm jodi a. E m te panse ke sa
a t ap yon bon moman, paske m pa konn pou konbyen tan ankò
n ap ansanm, e, petèt m te ka, yon fason si Bondye ta ede m pou
montre w rezon ki fè m denonse tèlman ak fòs relijyon òganize.
Ou wè? Ou wè, li pa ka eritye pwogram orijinal Bondye a, paske
òganizasyon pa vin de Bondye. Sa vin de lòm. Premye legliz ki te
janm òganize, nan tout mond lan, se te legliz KatolikWomen nan
Nise, Wòm. Apokalips 17, di, “Li te yon pwostitiye, e tout pitit li
yo se te dè pitit pwostitye.” E yon pwostitiye se yon fanm ki pap

viv fidèl ak mari l, e pitit pwostitiye a se menm bagay la. Men, ou
wè, li te vin tounen yon legliz, kanmenm. Se yon sistèm òganize
e li met divizyon nan fratènite. Nou te eseye òganize tout legliz
yo ansanm. Sa p ap mache; sa pa t janm mache. Sa p ap janm
mache. Konsèy Mondyal Legliz yo, yo jis…yo andeyò pwogram
Bondye a.
42 Kounye a ou di, “Kimoun ou ye, yon kanmarad ki kanpe la
a ki pa menm gen nivo lekòl primè?” Sa pa fè okenn diferans, sa
edikasyon ye. Se pa de edikasyon m ke m ap eseye pale.
43 Se de Pawòl Bondye a m ap pale, ou wè. E konfimasyon sa
yo ke w wè nan ministè a, se pa mwen, se Bondye k ap eseye fè
w konnen, ke se Laverite. Èske Bondye ta gen yon bagay pou wè
ak yon manti? Alò lwen de mwen lide, pou ap sèvi yon Bondye ki
t ap beni yon manti. Se Verite a ke L ap beni, Verite a ke a L ap
onore.
44 Bon, Izmayèl pa t ka eritye avèk Izarak, paske youn te doute
yon ti kras, jis te doute yon ti kras. Se te yon timoun, se te
toujou semans Abraham, men se pa t fason pafè Bondye pou sa,
Izmayèl. Kounye a mwen te ka pase anpil tan la a, men m espere
ke Sentespri a ap transmèt ou sa ba ou yon fason reyèl ke sa ta
dwe a.
45 Kounye a si yomenm, si Izmayèl ak Izaak pa t ka eritye
ansanm poutèt plan orijinèl Bondye a te ranplase pa yon—yon
plan pèmisiv Bondye, yon fason pèmisiv ke Bondye te beni, Legliz
espirityèl la jodi a non plis pa ka eritye ak denominasyon an.
Denominasyon yo, Bondye te beni yo, tankou L te fè pou Izmayèl,
men legliz Espirityèl la p ap eritye avèk lòt yo. Se vre. Pral gen,
yon apèl pou soti nan legliz denominasyon an (swadizan legliz,
legliz natirèl la), pou vin yon Lepouz pou Kris, Eli a.
46 Kounye a la a, sa k banm pwoblèm nanmoman sa, se konnen
ke nou wè tout denominasyon sa yo ap rantre nan sa n konnen ki
se…saw rele lapli aryè sezon an, oswa, devèsman Lespri a. Èske
w reyalize ke Jezi te di, ke, “Lè sa rive, se va lafen an”? Alòske,
vyèj fòl ak vyèj saj p ap eritye ansanm. Paske lè…Vyèj fòl la, li
te yon vyèj, li te jis manke Lwil. Men lè l te vin achte Lwil, se te
nan moman sa a ke Epou a te vini. Epi yo t al kite l, pandan l t ap
eseye achte Lwil. Ou konprann? Mwen vle ke sa a desann byen
fon, vrèman byen fon. Kounye a, se sèten mwen p ap gen pou m
rale anpil sou sijè sa. Bon, Espirityèl la ak natirèl la non plis pa
ka eritye ansanm.
47 Se poutèt sa Anlèvman an, Lepouz, vyèj saj la, aple a, sa ki
òdone davans lan, eli a! Enben, noumenm biznisman yo pa t ap
dirije biwo nou tankou kèk moun ap eseye panse ke Bondye ap
dirije pwogramLi a, pa raza. Bondye te konnen, anvan fondasyon
mond lan, kimoun ki t ap sove e kimoun ki pa t ap sove. Pa
predestinasyon, pa prekonesans, Li te wè chak manm, te mete
chak non nan Liv Lavi Ayo a, anvan Legliz la te menm kòmanse.



8 PAWÒL PALE A

Jezi te vin chache epi sove sila ki te nan Liv sa a. Li te achte Liv
Redanmsyon an. Sa te pèdi, e Li te rachte nou, e tout non ki te
nan Liv sa a te rachte lè L te rachte nou.
48 Alò, jan m te di anpil fwa, nou rekonèt sa. Se poutèt sa ou
isi a maten an, poukisa w ap kite tout òganizasyon ak bagay
sa yo. Ou se…Gen yon Bagay k ap rale w. Tankou ti panse m
te genyen an, osijè de èg ki te kale anba poul la, ou wè, ou—ou
reyalize gen yon bagay ki diferan. Legliz la—la pa t gen yon—yon
bagay k ap satisfè. Men, oumenm, ou te tande yon lòt bagay ki
te yon kri, ou te reyalize ke, ke w te ne pou Sa. Ou se yon pati
Ladann. Oumenm, ou byen chita Ladann, tankou gan nan men.
Se poutèt sa nou rasanble isi a ansanm maten an, se paske, jan
vye manman moun sid mwen an te konn abitye di, “zwazo menm
plimaj rasanble ansanm,” paske nou gen dè bagay an komen.
49 Kaw ak pijon pa gen anyen an komen. Abitid manje yo
diferan, menmsi yon pijon ka kale anba yon kaw. Se vre.
Depandan de sa l te ye, pou kòmanse. Bon, epi nan sa, menmsi,
pijon an—an ka gen sa pou manman yon ti tan, kaw sa a, men
finalman l ap jwenn konpayon li.
50 Se sa Legliz la ap fè jodi a, paske Jezi se Pawòl la e Li se Epou
a, e Epouz la se yon pati nan Epou a. Se poutèt sa Pawòl ki gen
pou l akonpli jodi sa a se menm pati Pawòl la ki te akonpli nan
jou pa L la, e se menm Pawòl la, menm eksperyans lan, menm Vi
a.
51 Paske, lè Bondye te separe Adan, li te toulède. Nou jwenn ke,
Adan te espri, pou kòmanse. “Li te fè lòm dapre Pwòp imaj pa
L, Li te kreye l mal e femèl.” E apresa, Jenèz 2 e apre, Li te kreye
lòm nan…apati de pousyè tè a. Lòm te kreye dapre imaj Bondye
(Bondye se yon Espri), kifè li se yon òm espri. Lè sa lè l te vin lòm
nan lachè, lachè animal sou tè a, Li se—L ap montre, l ap dekri
Lepouz la a. Li pa t janm te pran anyen pou fè yon lòt èt, men
Li te pran yon pati nan Adan, kreyasyon orijinal la, te retire soti
nan li, yon zo kòt li; epi te retire espri feminen an nan Adan, te
kite espri maskilen an la, epi te mete l nan pati feminen an. Se
poutèt sa, se yon pati espri li, se yon pati kò li; chè ki se chè li,
zo ki se zo li; Pawòl ki Pawòl Li, Vi ki se Vi Li, e se fason sa a
Lepouz ye pou Kris!
52 Se poutèt sa Anlèvman SemansWayal la dwe vini an premye.
E rèsmò yo p ap viv pandanmil an, apresa yo temennen yo devan
Jijman Twòn Blan an. Ou wè, pa gen okenn Jijman pou Semans
Wayal la, oswa Semans predestine Abraham lan. Kounye a si w
pran Sen Jan 5:24, koute sa, “Sila ki tande Pawòl Mwen, e ki kwè
nan Sila ki voye M lan, gen Lavi etènèl.”
53 Kouny a ala sa t ap tèlman diferan de anpil nan teyoloji nou
yo? Ebyen mwen te ka sot deyò a la a pou mande yon tafyatè,
“Èske w kwè?” “Sèten!” Yon nonm ak madanm yon lòt nonm:
“Èske w kwè?” “Sèten!” “Èske w te chita nan reyinyon an yèswa,

pou tande Pawòl la?” “Sèten!” “Ou kwè L?” “Sèten!” L ap
sèlman di sa.
54 Men entèpretasyon orijinal Pawòl sa a se, “Sila ki konprann
Pawòl Mwen, e ki va kwè nan Sila ki voye M nan.” “Sila ki
konprann,” ki vle di, a moun ke Sa te revele a.
55 Jezi di, “Pèsonn pa ka vin jwenn Mwen amwenske Papa M
atire l. E tout sa Papa M te ban Mwen, yo va vini. Brebi M yo,
kolonb Mwen yo, tande VwaM. Yo p ap swiv yon etranje.” E kisa
Vwa Bondye ye? Se Pawòl Bondye. Kisa vwa nenpòt moun ye
sinon pawòl li? Se Pawòl Bondye; y ap tande Pawòl Bondye.
56 Kidonk semans natirèl la te sèlman yon transpòtè, atravè
Izmayèl an premye, Izarak an dezyèm, apresa ap kontinye desann
jouk nan Semans lan. Jis tankou tij la, epi a, ak pay, mayi a. Bon,
la a, twa etap semans lan montre nou vrè imaj ke m vle w remake
avè m maten an. Ke n ap gade la a.
57 E kòm mwen manke edikasyon, mwen oblije pran bagay
natirèl kemwè yo, pou tipifye bagay espirityèl ke yo fèm konnen
yo, paske mwen pa t ap ka fè l fè sans pou wou nan okenn gramè.
58 Epitou, de tout fason, Bondye toujou tipifye espirityèl la
pa natirèl la. Si pa t gen yon Bib, m t ap toujou konnen ke
Krisyanis te kòrèk, paske tout tè a ap tounen otou lanmò,
antèman, ak rezirèksyon. Lanati fonksyone ak lanmò, antèman,
ak rezirèksyon.
59 Gade sèv ki sot nan pyebwa a, jan l te bay fèy, ak fwi, epi
tonbe; retounen nan tè a pou sezon livè frèt la, anba gazon an;
remonte ankò nan sezon prentan, ak nouvo vi. Chak ane, ap
temwaye ke gen yon vi, gen yon lanmò, gen yon rezirèksyon.
60 Solèy la leve nan maten, yon ti bebe ki fèk fèt, ki fèb anpil.
A sèt oswa uitè, li kòmanse al lekòl. A dis oswa onzè, li fini ak
kolèj. L ap briye nan tout fòs li, depi apeprè onzè jouk anviwon
twazè, alò li kòmanse febli. Nan aswè li diminye, vin fèb, yon
vye granmoun. Èske se fen li, li mouri? Non. Li leve ankò nan
landmen maten. Ou wè?
61 Tout lanati, vrè Bib reyèl ou k ap rann temwayaj de Bib sa a!
E se sa m ap eseye montre w maten an la, atravè lanati w ap wè
Pawòl Bondye a, ki modle sou—sou Pawòl Bondye a, paske lanati
se kreyasyon Bondye.
62 Tankou lasyans, yo dekouvri mekanik ak lwa lanati yo, men
yo pa konn kisa nati sa a ye. Yo pa konn Vi lanati. Sa a se Bondye.
Kidonk, mekanik san dinamik pa bon.
63 Kounye a, tij la, epi a, ak pay la, remake. Aga la a te
reprezante tij la, ki te premye vi ki te kòmanse nan pwomès la.
Sara reprezante epi a, oswa polenn lan, ki vin nan epi a. Mari,
vyèj la, te reprezante epi te pwodui vrè Semans espirityèl la, pou
pwodui vrè reyèl tij la. Aga ak Sarah, toulède se te atravè sèks.
Men Mari, vyèj la, se te pa pwisans Pawòl Bondye te pwomèt la,

pa nesans ak vijinite a. Manzè te pwodui Semans otantik lan.
Tij la, Aga, dezyèm madanm lan, ak dout sou pwomès la, ap aji
atravè yon dout, tou piti.
64 Mwen jis espere, ke Bondye ede nou. Mwen pa…Mwen
tèlman ta renmen, ke nouwè sa. Ou pa ka doute yon ti kras de Sa.
Ou dwe pran L jis jan L ye a. Li pa bezwen okenn entèpretasyon.
Bib la di ke, “Pawòl Bondye a pa soumèt a okenn entèpretasyon
prive.” Bondye pa bezwen youn nan lekòl nou yo pou entèprete
Pawòl Li. Lè L konfime L pou rann Li vivan, sa se entèpretasyon
L. Lè Bondye te di, “Ke gen limyè,” te gen limyè. Sa pa t bezwen
yo entèprete l. Lè L te di, “Yon vyèj va vin ansent,” li te ansent.
Sa pa t bezwen yo entèprete l.
65 Nou pa bezwen tout bagay sa yo, seminè ak bagay ki pyeje
lèzòm, “Ebyen, noumenm nou gen entèpretasyon an. Noumenm
nou gen entèpretasyon an.”
66 Bondye Limenm entèprete Pwòp Pawòl Li. Li pa bezwen
pèsòn pou ap entèprete pou Li. Li di, “Sa pral rive,” e sa rive.
Li te di nan dènye jou yo Li t ap devide Lespri L, Li te fè l. M pa
fè ka de sa denominasyon te di, Li te fè l, kanmenm, paske Li te
di Li t ap fè l. Kifè, Sa pa bezwen entèpretasyon, paske Bondye
fè Pwòp entèpretasyon L.
67 E bagay sa yo ke n ap wè a, ki sanble yon mistè pou nou
kounye a, si w t ap…Nou sonje ministè nou an, noumenm
Pannkotis yo, sa gen trant oswa karantan pase, se te jis yon mistè
otan pou legliz—pou legliz Metodis ak Batis, menm jan Sa ye
pou wou jodi a. Men kounye a nou jwenn Li nan Pawòl la. M ap
eseye montre nou tankou nou te eseye montre yo. Epi si Bondye
vire tounen pou di Se konsa, nan Pawòl la, apresa konfime ke Se
konsa, sa se Pwòp entèpretasyon Bondye. Ou pa bezwen pèsonn
pou entèprete l pou wou.
68 Bon, Aga, ak “yon ti kras dout”! Sonje, ou pa ka retire yon
sèl Pawòl La a. E Jezi te di, nan Apokalips, nan fen Liv la. Epi
nan premye Liv la, Kris te di, “Nenpòt moun ki te retire yon sèl
Moso nan Pawòl sa a!” Jis yon Pawòl mal entèprete, te lakòz
tout maladi, lanmò, ke nou te janm genyen. Ebyen, si Bondye, Ki
sen an, te gade anba; epi te lakòz tout galimatcha sa a poutèt jis
yon movèz entèpretasyon toupiti de yon Pawòl, e nenpòt ti bagay
kont Pawòl siprèm sa a te lakòz tout galimatcha sa a; ak soufrans,
san koule epi lanmò Pwòp Pitit Li, pou rekonsilye bagay terib sa
a avèk Li; kijan n ap fè abouti a kwakeseswa de mwens ke kenbe
tout Pawòl la?
69 “Bon,” ou di, “Frè Branham, se te nan Jenèz.” Mwen te sezi
lide sa, ou wè.
70 Men kite m di w, Apokalips, sa se dènye pati Liv la. “Nenpòt
moun ki retire yon sèl Pawòl nan Liv pwofesi sa a, oswa ajoute
yon mo Ladann, pati pa l la pral retire nan Liv Lavi a.”

71 Jezi te di l, nan mitan Liv la! Men twa temwen w yo ankò:
Jenèz, Nouvo Testaman an, ak jounen jodi a. Jezi te di, “Lòm p ap
viv ak pen sèlman, men ak tout Pawòl ki soti nan bouch Bondye.”

“Ebyen, Li pa t vle di sa.”
72 Li t ap pale ak moun ki te teyolojyen, ak gwo chabrak. Prèt
sa yo, gran-gran-gran-gran-gran-gran papa yo te oblije prèt.
Mal entèprete yon Pawòl Ladann, enben, se te franchman pèn
kapital. Yo te oblije lapide yo, pou yon Pawòl ki te manke.Men yo
te genmovèz entèpretasyonAn. Se poutèt sa lè Pawòl la Limenm;
lè Bondye te pwomèt pou voye Mesi a, epi te voye L vlope nan
twal ranyon menm ke L te pwomèt Li t ap vini an, yo te gen yon
mòso ranyon diferan pou yo te vlope L ladann.
73 Kite m di sa a: Se konsa l ye jodi a, yo pa sezi L! Se pa
nan moso ranyon denominasyon oswa entelektyèl. Se nan moso
ranyon pwisans lan ak rezirèksyon an, ak manifestasyon Kris
resisite a, fason Bondye te pwomèt Sa, e non pa nan moso ranyon
ke moun yo te gen nan panse yo A.
74 Bon, Aga, atravè yon ti diferans toupiti, atravè fanm, pa
atravè Abraham kounye a. Abraham pa t vle fè l, men Bondye te
kite l fè l paske li…Menm bagay la, Li te kite Balaam kontinye.
Kounye a remake, nan yon ti kras diferans ak Sa, li te fè Izmayèl,
ki te yon nonm sovaj, ke yo pa t janm donte. Li t ap viv ak banza
l. Li te yon nonm sovaj. Li toujou sa ankò, jodi a.
75 Bon Sarah, epi a, oswa polèn lan, Sarah, vrè madanm
pwomès la, te fè yon nonm dou, an retou te pwodui yon nasyon
yo te pwomèt.
76 Bon, men, Mari, se pa t pa sèks, men atravè yon pwomès, jis
tankou Abraham te resevwa pwomès la nan men Bondye, Pawòl
Bondye a, men manzè te kwè nan pwomès la, “Men sèvant Seyè
a,” ou wè, li pa t pwodui yon tij, men Semans orijinal la, paske
Li te Pawòl ke Abraham te kwè a e ke Mari te kwè a.
77 Kounye a, Mari pa t Semans lan, li te sèlman pay pou Semans
lan. De lòt yo te transpòtè lavi, yo te sèlman semans natirèl. Mari
pa t Semans lan, limenm; men tankou lafwa nan Pawòl Bondye
a, te abouti a yon imaj pi reyèl de Pawòl la, paske Li te Pawòl
la. Men menm jan ak pay la, ble…ble a, yon grenn ble, pay la
kenbe ble a anndan l pou pwoteje l jouk li kapab oswa rive gen
matirite pou kontinye poukont li. Ou wè? Alò, se te Semans lan
Limenm ki te kite l. Jis menm jan an, Semans lan te nan vant li, li
pa t Semans lan. Li pa t pwodui Semans lan. Bondye se Semans
lan.
78 Bon, lè sa san an, anpil moun panse ke se te ak san Jwif nou
te sove. E kèk nan yo te di, “Ebyen, nou gen dwa antanke moun
lòt Nasyon, poutèt Rahab pwostitiye a ak—ak Rit Moabit la, ak
bagay konsa, yo te moun lòt Nasyon.” Ou pa gen okenn dwa ditou
sou sa, ni youn ni lòt. Li pa t ni Jwif ni moun lòt Nasyon.

79 Li te Bondye, Logòs la, Pawòl ki te soti nan Bondye a. Lè, Li
te kòmanse ap kouve sou tè a, epi Li te pwodui lavi nan lanmè. Lè
Lespri Bondye, Logos la, Pawòl la, ke Bondye te di, “Ke genyen,”
E la a Logos la te soti, ki se Pawòl la. E Pawòl la te kòmanse…
paske tout bagay sa yo te nan Logos la; tout Pawòl Bondye a,
tout Bib la, pou chak aj. E pandan Logos la te kòmanse ap soufle
sou tè a, men lavi nan lanmè ki te parèt; pou ap monte piwo, lavi
zwazo, alatèt lavi animal. E finalman men yon bagay sou fòm
reprezantasyon, oswa ki te sanble ak bagay ki t ap prepare l la,
ki t ap kouve l, Bondye, yon nonm nan imaj Bondye menm.
80 Nonm sa te tonbe, tankou semans lan dwe tonbe. Epi la a
Bondye te kòmanse ap kouve sa, apre chit la. Li te sisite yon—yon
Enòk, Li te sisite yonEli, Li te sisite yonMoyiz, Li te sisite pwofèt
apre pwofèt, ap eseye restore imaj sa a ankò. E, finalman, sou tè a
imaj otantik Bondye Limenm te vini ankò, sa ki te Bondye, Logos
la te fè L chè e te abite pami nou.
81 Kounye a menm Logos sa a gen yon pati, Li gen yon Epouz, e
menm Logos la, Pawòl sa a ki pa ka trafike a, ap kouve legliz yo
jodi a, ap eseye fè Pawòl la retounen nan manifestasyon total Li.
Ki vle di, pwofèt yo—yo te pòtè Semans sa a, e denominasyon
legliz yo se pòtè Semans lan kounye a. Bon remake, byen vit,
men menm jan pay la antoure, ret kole ak Semans lan kounye
a, apresa li kite l.
82 Jezi te Bondye. Li te Bondye. Papa l se te gran Logos la
Limenm. E Li pa t ka devèse L nèt nan Moyiz, paske li te yon
pwofèt.
83 E Pawòl Seyè a toujou, pa janm manke, vin jwenn pwofèt la.
Pa gen okenn kote, oken moman, nan Bib la, oswa depi tan Bib
la, ke entèpretasyon kòrèk Pawòl la t al jwenn yon teyolojyen. Sa
pa nan Lèzekriti. pa t jamè al jwenn ni Farizyen, ni Sadiseyen, e
Bondye pa t janm sisite yon pwofèt pami youn nan yo, e Li pa t
janm fè l nan dènye jou sa yo.
84 Osito ke yo te sisite l, yo tout te rasanble ansanm pou fè yon
òganizasyon avè l, sa mouri la. Men se pou yon rezon ke L te fè
sa. Nou pral eseye eksplike l, Bondye ap ede nou. Remake, gade
la kijan pwòch limenm, legliz, ti semans lan kounye a, vin sanble
ak Semans lan Limenm.
85 Kounye a w ap remake, lè semans lan antre nan tè a, se
semans orijinal la. Lè l jème, li pwodui yon vi. Men kisa vi a fè
aleksteryè yon grenn ble? Li pa pwodui menm tij ble a touswit,
oswa menm grenn ble a. Se lavi ble a, men li nan yon etap
transpòttasyon. E sa se te premye refòm lan, lè Luther te soti
nan galimatcha tenèb la. Sa te dwe mouri.
86 Byen dèfwa, moun yo senpatize. Oo, e m te li yon liv sa pa
fè lontan, sou, Bondye Silansye A, ke youn nan filozòf modèn sa
yo k ap eseye elwaye w de Bondye a te ekri. Si w pa konn Pawòl
Bondye a ak plan Bondye a, ou ka ebranle fasilman. Men lè w wè

plan Bondye a, pwogram Li a, alò pa lafwa ou konnen se Bondye;
epi Bondye ap idantifye tèt Li, ap fè jis sa L te fè nan—nan lòt
epòk yo, ap mache, ap pwouve.
87 Se pou rezon sa a Moyiz pa t ka ebranle. Li te pale a Bondye
fas a fas, e Bondye te di l, “Mwen se Sila ki te avèk Abraham nan
tan lontan an. Mwen se Sila ki te fè pwomès sa a. M ap avè w.”
Ki jan w pral rete nonm sa a lè sa?
88 Tankou pwofèt nan tan lontan an te di, “Lè lyon an gwonde,
kimoun ki p ap pè? E Bondye te pale, kimoun ki p ap pwofetize?”
Lè nou wè bagay Bondye te pwomèt nan moman sa a, wè l ap
dewoule, kijan w ka rete trankil lè w wè ke sa se fason pa L?
Sa L te di a, t ap rive. Wè tout bagay misterye yo, men se jis
egzakteman fason Bondye te di sa t ap rive.
89 Kounye a remake, “manzè,” transpòtè a. Bon, Aga te
manifeste antanke yon tij, e apresa epi a te vini, epi answit pay la
te vini, epi apresa Semans lan te vini. Kounye a siveye transpòtè
sa yo, mwen vle nou obsève, dabò.
90 Kounye a, tij la pa sanble ditou ak Semans lan, men Lavi
ki te nan Semans lan nan tij la. Se te Luther. Kounye a, ti tij la
gen anpil jenn pous; li te pati kite Luther, al nan Zwingli, epi
kontinye desann nan Calvin ak anpil lòt.
91 Kounye a remake, alò, sa te chanje pozisyon l. Siveye lanati
kounye a, k ap pran fòm ak Pawòl Bondye a, tankou solèy la:
lanmò, mete nan tè, epi rezirèksyon. Apresa epi a te vini, se te
Wesley. Epi apati de la gen anpil ti epi ki te depann de sa, ki
anreyalite te sanble pi plis anpil ak Semans lan ke sa fèy sa a,
sou ble oswa mayi a. Li te sanble l pi plis ankò; paske, Wesley
ak dezyèm pòsyon Pawòl la, dezyèm pòsyon Pawòl Bondye a, ap
konstwi legliz Li, ki vin atravè sanktifikasyon. Se te mesaj li.
Dakò.
92 Epi, apre yon ti tan, sa te tonbe epi l te retounen nan tij
la ankò, pou l te pwodui yon epi mayi. Men anvan epi sa a te
kòmanse, te gen yon souch, yon pay, yon kouvèti, yon po pay.
E nenpòt kiltivatè ble, kiltivatè mayi, si w al fouye nan tè a
pou retire grenn mayi sa a oswa grenn ble sa a, w ap panse ke
premye—premye ti bagay sa a se grenn ble sa a. Men, bon, men
laj Pannkotis la. Kounye a ou pa ka, oumenm, nenpòt teyolojyen
an oswa…
93 Nenpòt istoryen an, pito, konnen ke sa a se aj yo, fason yo te
vini an. Pran Liv—liv Apokalips la, pran aj legliz yo, pou wè si se
pa egzakteman fason ke yo te dewoule.
94 Kounye a, apati de Wesley Pèleren Sentete, Nazareyen, ak
tout ti legliz sentete sa yo te soti, pi plis rapwoche anpil fwa
de Pawòl la ke sa refòm Literyen an te kapab. Men, ou wè,
lè Luther te òganize, sa jis te kòmanse ti pous sa yo. E lè sa
te rive, tout Lespri te kite legliz Literyen sa a, tout eksepte

senpleman denominasyon an, e vrè kwayan yo te kontinye nan
sanktifikasyon.
95 E lè sanktifikasyon te pran kontwòl, Pèleren Sentete, e
latriye, ak tout òganizasyon sentete yo, Nazareyen, e latriye, Sa
te soti kite la a, antre drèt nan aj Pannkotis sa. Epi gade ti grenn
sa a la, ble a, li sanble yon milyon fwa plis tankou ble orijinal
la, ki te antre nan tè a, pase sa tij la te fè oswa sa epi a te fè a.
Men si w pral chita, mete l anba yon loup, pou louvri ti po pay
sa yo, yo jis se transpòtè tou. Grenn lan potko kòmanse. Se yon
vyek ti boujon ki la a pa dèyè, ak yon gwo loup pwisan ou ka wè
ti pwent sa a, tankou yon pwent zepeng, men semans lan k ap
parèt. E pay sa a la a ki sanble jis egzakteman tankou vrè bagay
la, li pa vrè bagay la. Se sèlman yon matris.
96 Tankou vantMari. Mari pa t Semans lan, nan reprezantasyon
tij la la a. Li te sèlman yon transpòtè pou Li, menm jan ak rès
la. Men antanke moun yo te rele epi chwazi dabò, pa Bondye
Limenm, pou rezon sa, li te plis sanble l tankou zanmi Katolik
nou yo ta panse, ke manzè te manman Bondye. Non, li pa t
manman Bondye, ni li pa t Semans Bondye a.
97 Fanm lan pwodui ze a. Bondye pwodui lavi—lavi. Emoglobin
lan, san an, nan sèks mal la.
98 Yon poul ka ponn yon ze oswa yon zwazo ka ponn yon ze, bati
nich li nan sezon prentan, men, si zwazo femèl sa a pa t ansanm
ak zwazo mal la, sa p ap kale. Li mouri. L ap pouri la menm nan
nich lan.
99 Kòm mwen di souvan, se sa k pwoblèm lan avèk legliz yo
jodi a, y ap pouri drèt nan nich la, ke yo rele Metodis, Batis,
Pannkotis, e latriye. Si yo pa an kontak ak Pawòl la, Limenm,
y ap pouri drèt nan nich lan, nan òganizasyon yo a.
100 Bon, kounye a kèk nan yo di lè sa a, Pwotestan yo pliz ou
mwen kwè ke se Mari ki te pwodui ze a. Si se konsa, gade sa w
fè Jewova Bondye ap fè. Ze a pa ka pwodui san yon sansasyon.
101 Alò, ou wè, Bondye te fè alafwa ze a ak jèm lan, Li te
kreye toulède nan vant Mari. E Nonm sa pa t okenn lòt ke
Bondye Limenm ki te fè L chè e ki te abite pami nou, Emanyèl,
pa jis yon nonm de byen, yon pwofèt; Li te Moun de byen ak
Pwofèt; pa yon pwofesè, pa yon teyolojyen. Oo, Li te ka—Li te
ka tout bagay sa yo; Li te Tout-nan-Tout. Men anwo tou sa, Li te
Bondye Limenm. Bib la di, “Nou sove ak San Bondye.” Bondye
Limenm, pa yon twazyèm pèson oswa yon dezyèm pèson. Pèsòn
lan, Bondye Limenm, gran Jewova, te kouvri Mari; epi Kreyatè
a, te kreye alafwa selil san an, e vi a, epi ze a tou.
102 Si w ka fè yon Jwif wè sa a, ou…li konn Kimoun Mesi a ye.
Lè John Rhyn sa a te geri anwo a la a nan Benton Harbor, li te
avèg pandan karantan. Raben sa a te mande m, li te di, m t ap
fè yon entèvyou avè l, li te di, “Ou pa ka koupe Bondye an twa
moso pou bay yon Jwif Li.”



SEMANS LAN P AP ERITYE AK PAY LA 15

103 Mwen di, “Kèk nan yo fè l. Men nou pa koupe Bondye an twa
moso.” Mwen mande l, “Èske w kwè pwofèt yo?”

“Sètènman, mwen kwè nan pwofèt yo,” li te di.
104 Mwen te di, “De kimoun Ezayi t ap pale, nan Ezayi 9:6, ‘Yon
Timoun te fèt pou nou’?”

Li te di, “Enben, se te Mesi a.”
105 Mwen te di, “Ki relasyon Mesi a ap genyen ak Bondye?” Se
te regle. Mwen te di, “Kounye a…”

Li te di, “L ap Bondye.”
106 Mwen te di: “Se egzakteman sa. ‘Non Li se pral Konseye,
Prens Lapè, Bondye Pwisan an, Pè Etènèl.’”
107 Men kote Initè yo rate l, se la a Trinitè yo rate l, toude kote
wout la. Men mitan an jis ant lède. Si Bondye te ka Pwòp Papa
L, si Jezi te Pwòp Papa L, Li pa t ap kapab. E si L te gen yon lòt
papa apa Bondye, e Bib la di “Sentespri a” se te Papa L, e si yo
se de espri diferan, Li te yon pitit ki pa lejitim. Se vre. Kilès ki te
Papa a, Bondye oswa Sentespri a? Si W di se youn obsève kijan
w ap jennen. Bondye se te Papa L. Èske se sa?
108 Matye 1:18, Li te di.

Kounye a nesans Jezikri a se te fason sa a: Lè…
manman l Mari te fiyanse ak Jozèf, anvan yo te vin
ansanm, yo te jwenn li ansent yon pitit Sentespri a.

109 Kounye a Kilès ki Papa L? Ou wè, ou wè sa m vle di a?
Remake.

…Jozef mari l, ki te yon nonm jis…pa vle fè l yon
egzanp piblik, te pansemete l de kote an sekrè, nan fason
sa a.
Gade, pandan l ap panse sou bagay sa yo,…zanj

Seyè a te parèt devan l nan yon rèv, te di, Jozèf, pitit
gason David la, ou pa bezwen pè pran nan…ak ou
Mari madanm ou: paske sa ke li ansent lan vin de…
[Kongregasyon an di, “…Sentespri a.”—Editè a.]

110 Mwen te panse ke yo te di, “Bondye Pè a se te Papa L”? Oo,
teyolojyen, kot konpreyansyon nou ye?

Remake: “Vè aswè pral gen limyè!”
111 Vrè Semans lan te soti nan Mari, men se pa t Semans pa
l. Se te pwomès Bondye, lè manzè te di: “Men sèvant Seyè a.”
Transpòtè lavi se te fanm yo. E kounye a, Mari, Semans ki
sitèlman pi pwòch la.
112 Aga te dwe resevwa l nan yon fason ki pèvèti. Sarah, ki te
doute de bagay la, te mennen l jis nan nivo yon semans natirèl,
dezi seksyèl. Men Mari, san okenn sèks ditou, te kwè Pawòl la, e
Pawòl la te fè L chè.

113 Men remake, Mari poutèt li si tèlman pwòch, te kenbe
Semans lan nan vant li, e sa te sanble ke se ta Semans li. E se
konsa ak Pannkotis yo. Mwen pral rive lakay. Men sonje, Jezi te
di, nan Matye chapit 24, vèsè 24, “Nan dènye jou yo, de espri
yo…” Pa nan kòmansman jou yo, kounye a. “Nan tan aryè
sezon, de lespri yo t ap si tèlman pwòch ansanm jouk li t ap
sedui menm eli yo si l te posib.” Espri pannkotis, jis egzakteman
tankou vrè bagay la, sitèlman pafè ke li t ap twonpe menm eli yo
si l te posib.
114 Kounye a, se pa pawòl pa m. Se sa Li te di. Bon, apre yon ti
tan, petèt w ap konprann sa m ap eseye di a. Kounye a Semans
sa a sètènman te sanble pi plis…
115 Pay sa a te plis sanble ak Semans lan, joukmenmplis pase epi
a, e ankò plis pase tij la, men yo te sèlman transpòtè pou Semans
lan. Ou wè, Luther te òganize, tij la te mouri; Wesley te òganize,
epi a te mouri; Pannkot te òganize, vi a te mouri. E Semans lan
parèt kounye a. Ou pa ka al pi lwen ke Semans lan.
116 Remake, pandan tout ane yo, lè yon gwo mouvman parèt,
byen vit apre l yon òganizasyon vini. Anviwon twazan se apeprè
tan ke revèy la dire, apresa yo òganize l, fè l vin yon òganizasyon.
Dwe gen anpil ki soti nan li; tankou anpil ki vin de Litè, ti pous
yo; epi anpil ki vin de epi a, Wesley; e fèy Pannkotis yo pouse,
initè, binitè, trinitè, dye an kat, an senk pèsòn. Oo, mizèrikòd!
Ou wè?
117 Men, remake, ventan demonstrasyon Jezikri manifeste! Pa
gen yon sèl òganizasyon ki te parèt, e p ap gen yon sèl; l ap mouri
tankou chak mouvman lapli aryè sezon, ak tout lòt bagay. Sa se
tan lafen an, tan Semans lan, e li p ap eritye ak pay la, pa plis ke
Ismayèl pa t ka eritye avèk Izaak.
118 Gade la a jan l pwòch, ase pwòch pou l sedui. Luther, tij
la; Wesley, bab mayi a; epi Mari, pay la, oswa matris la, oswa
Pannkot. Ala m te ka pouswiv drèt la sou pay sa a, pou montre
w. Atravè tout aj la, ke sa pa t janm rive si pwòch tankou sa ye
kounye a menm. Tout bagay se legliz, legliz, ou wè, pati “femèl
la.”
119 Epi remake, se te pati “femèl la,” nan kòmansman an, ki te
doute pwomès orijinal la. Se pa t Bondye ki te reprann Pawòl
Li. Bondye p ap reprann Pawòl Li jodi a; L ap konfime Pawòl
orijinal Li a! Men Sarah te di, “Petèt, pa aza; n ap tann.”
120 Se sa k pwoblèm lan ak moun yo jodi a, w ap eseye grenpe
nan yon bagay san w pa konn nan kisa w ap grenpe a. Kijan w
pral fè l si w pa konn sa w ap fè a? Èske w ap mache jye fèmen?
Ap eseye grenpe nan yon bagay ke w pa konn sa w ap fè a, w
ap tonbe. “Si avèg la ap kondui yon avèg, toulède ap tonbe nan
twou a,” Jezi te fè deklarasyon sa a.

121 Men kounye a nou nan epòk Semans lan. Kounye a Semans
lan ap kenbe, (Kisa?) sipò, kolaborasyon ak Semans lan pou
kenbe L. Li te plase la pou bi sa a, pou kenbe L.
122 Paske, menm jan solèy la leve nan kòmansman sezon prentan
an, sou ble a, obsève lanati antye pandan dewoulman sezon
an, pandan dewoulman jounen an, tout bagay ap dewoule jis
pafètman byen, avèk Bondye. Bon lè solèy cho sa a kòmanse klere
sou semans lan, li pouse. Men monn lan dwe nan yon pozisyon
kèlkonk pou fè semans sa a pouse sot nan tè a. Li dwe fè tout
tou a nan fason sa, epi twouve l nan yon pozisyon kèlkonk pou fè
semans sa a pouse. Li te dwe vini fason sa a, pou fè l soti nan…
nan aj tenèb la.
123 Gen moun…kritik sa ke m te di ki te ekri liv la, Yon Bondye
Ki Fè Silans, li te di, “Pandan tout aj tenèb yo, pòvmounmatirize
sa yo te mouri, yo te tonbe, Kretyen sa yo, e Bondye te chita
nan Syèl kòm si sa pa t menm konsène L.” Enben, pòv nonm
analfabèt, avèg, avèg espirityèl la, si sèlman je l te louvri! Èske
w pa konnen ke semans lan dwe repoze nan sol la, pou l mouri
epi pouri, anvan l ka repwodui ankò?
124 Ebyen legliz pannkot la te mouri, diran rèy premye legliz
Katolik la. E li te jis vini sou fòm yon tij, men ou wè jan l t ap
pran fòm, nan chak, atravè aj Literyen, Wesleyen, Pannkotis? Ou
konprann?
125 Kounye a Li dwe retounen dirèk nanministè orijinal sa a ke L
te genyen isi a sou tè a, paske se tan Lepouz. Yo se youn. Kounye
a Li te pwomèt, nan dènye jou yo, jan bagay sa yo t ap rive. E
nou wè yo k ap rive, tankou tout pwomès yo, Malachi 4, Sen Lik
17:30. O, konbyen Ekriti ankò, sa t ap san fen!
126 Epi, o o, m pral oblije rete, paske li ta. Ya. Dakò, oumenm—
oumenm di yo, gade si yo ka jwenn…Al mande yo, ou wè, apre
vin di m. Bon, jis yon minit. Mwen vle pran sa a, sitèlman, ou wè.
Mwen—mwen vle nou wè sa, sitèlman. Gade, Jezi…Remake, ou
wè, Epouz la.
127 Toujou, nou jwenn, nan aj sa a ke n ap viv kounye a, ou wè,
ke matris la, òganizasyon Pannkotis la, te sanble jis egzakteman
tankou vrè bagay la. Men èske w te reyalize ke, Apokalips 17,
li te rele legliz Katolik Women an, premye òganizasyon an, yon
“pwostitye”? Konbyen moun ki konnen ke se laverite? Konbyen
moun ki konnen ke li te manman fanm imoral yo? Kisa fanm
imoral la ye? Ebyen, Li te di ke fanm sa a se te “legliz.” Kisa
pwostitye a ye? Se yon fanm ki pa fidèl a ve maryaj li. Kisa yon
fanm imoral ye? Menm bagay la, menm mo a.
128 Bon, li te bay nesans. Ki kalite nesans? Pa pou Pawòl la,
men pou nesans òganizasyon. Men Metodis, Batis, ak Pannkotis,
e yo tout te pran abitid manman yo. Nenpòt fanm kòwonpi nan
Kalifòni ka bay nesans a yon tifi vyèj; e se poutèt sa premyemesaj
la te soti, men lè verite a te prezante a aj Luther a, sanktifikasyon,

li pa t ka aksepte l. Lè yo te pèmèt batèm Sentespri a, te prezante
l bay Metodis yo, yo pa t ka aksepte l. E kounye a, lè tan Semans
lan te pwodui pou Pannkot, yo pa ka aksepte L, li te òganize, men
li te yon transpòtè Semans lan, ou wè.
129 [Yon frè pale nan yon lòt lang. Espas vid sou kasèt la—Editè
a.] Amèn. Kounye a di Seyè a mèsi pou sa, pou Pawòl la, pou
senplisite Pawòl ki te pwononse a.
130 Ou wè, sa jis senp, jis tankou bagay sa a, jis tankou w ap
obsève mayi a k ap pouse. Ou pa bezwen gen kèk entèpretasyon
teyolojik ekstraòdinè de li. Jis obsève l. Ou se…Li jis toutotou
w, tout tan. Ou wè, sa…se yon…
131 Mwen oblije rete. M te santi ti sakad la, e m te mande l pou
fè sa. Nou dwe klotire. Kounye a, frè, jis sèl remak sa a, apresa
m prale.
132 Gade, kounye a, pay la, tij la, e latriye, se sèlman transpòtè
Pawòl la. Yo te gen yon pòsyon Pawòl la, ou wè, jouk yo te
tonbe; jistifikasyon, sanktifikasyon, restorasyon don yo kay—kay
Pannkotis yo. Men kounye a remake. Jis menm jan l te ye pou
Izmayèl, Izarak, ou wè, e apresa pou Jezi; ou wè, youn se te yon
pèvèti, youn se te orijinal la, e men Semans lan Limenm ki vini.
Ou wè? Kounye a, legliz te vini de menm bagay sa a, retounen
egzakteman. Tankou yon flè oswa nenpòt lòt bagay la, li bwè, ap
akimile, epi ale…
133 Sa pa vle di ke Literyen an pèdi. Literyen ki te rejte
sanktifikasyon an, ta ka, sa ki vle akwoche a yon bagay…Ou
wè, Izrayèl te manje lamàn frèch chak swa, ou wè. Remake.
134 Men kounye a nan tan lafen an, gade pay sa a la a, kounye a
remake, nan ble a. Mistè konplè la—Lavi te sele anndan pay sa
a. Nou wè l nan Luther, k ap vini. Nou wè l nan bab mayi a, k ap
soti. Nou wè l nan tij la. Nou vin bò isi a, e kounye a li sou fòm
pay la, prèske tankou nan aj Pannkotis la, men vrè mistè a kache
anndan an.
135 Kounye a sonje, dapre Apokalips, tout mistè Liv la sele ak
Sèt So, ke refòmatè yo pa t gen yon chans pou yo fè soti, kat etap
refòm yo, kat etap yo nan kat Èt vivan ki te soti al rankontre kat
pwisans mond lan. Premye a te soti, se te yon…
136 Ki premye ki te soti a? Yon lyon, pou rankontre aj Women an.
Se te Pawòl la, orijinal la. Li se Lyon tribi Jida a. Kris Limenm
t al rankontre aj sa a. Ki sa k te pwochen èt vivan ki te soti al
rankontre a; pwochen èt vivan an te soti, al kontre lòt kavalye
sou chwal la, kisa l te ye? Ou wè, premye kavalye sou chwal sa a
te abiye an blan, tèt li te kouwone, pita, e latriye, men li te gen
yon banza san okenn flèch.
137 Remake dezyèm chwal ki te soti a, Èt vivan ki t al rankontre
l la se te yon bèf. Yon bèf se yon bèt pou fè sakrifis. Yo te matirize
yo pandan aj tenèb la.

138 Twazyèm Èt vivan ki t al rankontre pwochen chwal la, anvan
chwal lanmò a te monte, lanmò ak lanfè, pwochen chwal la ki t
al…Pwochen Èt vivan ki t al rankontre kavalye pou jou sa a,
se te Bèt ak figi yon nonm lan. Konbyen moun ki konn sa? Aj
entelektyèl la, refòmatè yo, Luther,Wesley, Calvin, Knox, Finney,
Moody. Ou wè?
139 Men alò remake, kisa k te soti nan tan aswè a? Yon èg,
pwofetik la tounen ankò. Va gen Limyè nan tan èg la, chemen
pou Laglwa a w ap jwenn li sèten, O Legliz Bondye vivan an!
140 M swete m te ka vin isi a epi—epi jis chita yon maten, epi
rete tout jounen an, fratènize avè w toutotou bagay sa yo. Tande,
èske nou panse m pa renmen nou? Mwen renmen nou, frè m
yo. Mwen—mwen—mwen ta renmen al nan chak òganizasyon epi
ko-…epi—epi jis kwè avèk yo chak. Men, ou wè, sa jis pa posib.
Se apèn si gen yon pòt ki louvri pou mwen.
141 Map fofile kòm antre nan yon nasyon kounye amenm, poutèt
òganizasyon, paske yo pa p kite ministè ke Bondye…Mwen te
tounen ekri yo yon lèt, mwen te di, “Depi dizan m t ap eseye
antre. E noumenm ak batèm moun fou nou an!”
142 Youn nan yo kwè ke w dwe batize twa fwa: yon fwa pou Pè,
epi yon fwa pou Fis, Sentespri a; fas ou pa devan. Lòt la di, “Non,
ou dwe batize twa fwa pa annaryè: yon fwa pou Fis la, yon fwa
pou Pè a, epi Sentespri a.” E yo toulède fo.
143 Youn di, “Sila, ou te batize pou lanmò L la, e Li te panche
annavan lè L te mouri. Nou te batize pou lanmò Li.” Lòt la di,
“Kiyès ki antere yon nonm fas anba? Ou antere l, couche sou do
l.” Bagay san sans, k ap separe moun yo, sa montre ke se jalouzi.
Sa vin de Satan. Sa pa vin de Bondye.
144 Nan mitan de kan sa yo, Bondye pa ni nan youn ni nan lòt,
men L ap rele nan tou de kote yo, “Soti nan mitan yo, epi separe
w, se sa Bondye di, e Mwen va akeyi w nan Mwenmenm.”

Bondye beni w. 

